
క. అనినఁ బ్రభావతి శుకపతిఁ

గనుఁగొని యపు డెట్లు బొంకఁగావలె నంచు

న్నను నడిగితి వింతేకద

వినిపింపుము తెలియ నట్టివిధమని పలికెన్. 142



క. ఈథ తెలియ నెఱుంగుదు

నాకొక పెద్దఱిక మిచ్చినం గాదనరా

దేకద యైనను వినుమని

యాకీరం బనియె ననియతాదరగరిమన్. 143



శా. ఆరీతిం బతి చేరవచ్చుటయు నయ్యబ్జాక్షి వీక్షించి చిం

తారూపం బగుభీతి దోఁచి దృఢధైర్యస్థైర్య యై వానికి

న్నోరాడింప నశక్య మౌకరణిఁ గందోయిం జలం బుబ్బిము

న్నీరై పాఱఁగ నేడ్చెఁ గమ్రకలకంఠీనాదభేదంబుగన్. 144



తే. ఏడ్వ నింతటి యపకార్య మేమి యనుచు

దిగులుపడి నిల్చుమగని నెమ్మొగముఁ జూచి

లెస్సవచ్చితి నినుఁ బాయలేను వేగ

వచ్చెద నటంచుఁ బల్కినవాఁడవయ్య. 145



క. మఱచితివె సుమ్ము శీఘ్రము

పఱతెంచెద ననుట యడుగువాసినచో న

క్కఱవాయు ననుట నిజమని

యెఱుఁగరుగా పతులనమ్ము నిందునిభాస్యల్. 146



చ. పతి పరభూమి కేగిన సపారమనోవ్యథఁ గుంది ధైర్యవి

చ్యుతి దివసంబు లెన్నుకొనుచు న్సతులుందు రెఱుంగలేఁ డెకా

యతఁ డొకవన్నెలాడి మొగమంటి కనుంగొనుచు

